
Remarcas redacziunalas

Dr. Ursicin G. G. Derurtgs, ch'instruescha dapresent alia Scola svizra da
Milaun, ha scret per quest Ischi semestril in rapport da fiasta interessant
e nunusitau. Hendri Spescha, ussa redactur tier la Televisiun romontscha,
contribuescha cun Tschun viarvs, in ciclus da poesias che han en mira
igl onn internaziunal digl affon. Dr. Iso Camartin ha referiu enteifer la

Romania davart sias experientschas egl jester e sia relaziun cun la patria
romontscha. Bugen publichein nus quellas interessantas ponderaziuns
egl Ischi semestril. Dr. Bernard Cathomas tacca cun siu artechel sur dalla
libertad da pressa in tema brisant. Sco basa per quei artechel ha in
référât surviu, ch'igl autur ha salvau el ravugl dil Club sursilvan dils Lions
a Flem. Conredactur Richard Cavigelli ha fatg ina intervesta cun sur Felici
Riedi, Uors e scolast secundar Rest Cundrau Demont, Vella sur dalla sco-
laziun dils geniturs en Lumnezia. Quella interpresa po esser muossavia

per autras regiuns. Lie. fil. Adolf Collenberg présenta sias reflexiuns
davart II historiograf e siu dilemma: Objectivadad e partischontadad. Adolf
Collenberg lavura ual vid ina dissertaziun da tempra historica e sa aschia
sefundar sin atgna experienza. Dr. Paul Fravi, Turitg, giurist e historiograf,

ha empriu romontsch. Sia lavur ei dedicada alias minieras da Pun-

teglias sur Trun e las difficultads che quellas han caschunau alia visch-
naunca ed al pader Placi Spescha. Pader dr. Ambros Widmer sefatschen-
ta puspei ina gada cun siu tema preferiu, la Val Medel. Quella gada stattan
las cartas da pader Placi Spescha el center. Norbert Berther ha redigiu
ina gada dapli la cronica e la gliesta da litteratura sursilvana.
Cun quei numer introducin nus ina pintga midada pertuccont la cumpar-
sa exteriura digl Ischi semestril. Las cuviartas digl Ischi semestril che

cumpara igl emprem semester e quellas da quel dil secund semester ve-

gnan naven dad ussa a sedifferenziar in stel puncto colur. Leutier vegnin
nus pil futur a schar stampar sil dies da mintga ediziun digl Ischi semestril

il numer current.

